
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__________ի 2019 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
 ՀՈՒԼԻՍԻ 25-Ի N 1392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի հուլիսի 25-ի «Հայաստանի Հանրապետության պետական հանրակրթական ուսումնական հաստատություններ» պետական հիմնարկները վերակազմակերպելու, «Հայաստանի Հանրապետության պետական հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրությունը հաստատելու, Հայաստանի Հանրապետության կառավարության 1998 թվականի հոկտեմբերի 28-ի N 661 որոշման մեջ փոփոխություններ կատարելու և 1996 թվականի մայիսի 15-ի N 150 որոշումն ուժը կորցրած ճանաչելու մասին» N 1392-Ն որոշման (այսուհետ՝ որոշում) 6-րդ կետում «վերապահել Հայաստանի Հանրապետության կրթության և գիտության նախարարությանը» բառերը փոխարինել «վերապահել Հայաստանի Հանրապետության կրթության, գիտության, մշակույթի և սպորտի նախարարությանը» բառերով:
1. Որոշմամբ հաստատված 1-ին և 2-րդ հավելվածներում «կրթության և գիտության» բառերը փոխարինել «կրթության, գիտության, մշակույթի և սպորտի» բառերով:
1. Որոշմամբ հաստատված 3-րդ հավելվածի՝
1) 25-րդ կետում և 31-րդ կետի 1-ին ենթակետում «կրթության և գիտության» բառերը փոխարինել «կրթության, գիտության, մշակույթի և սպորտի» բառերով.
2) 33-րդ կետի 4-րդ ենթակետը հանել.
3) 33-րդ կետը լրացնել հետևյալ բովանդակությամբ 13.1-րդ ենթակետով.
«13.1) քննարկում է դպրոցի ծնողական խորհրդի՝ տնօրենի նկատմամբ անվստահության վերաբերյալ առաջարկը և իր դիրքորոշման հետ միասին այն ներկայացնում է լիազորված մարմնի ղեկավարին».
4) 39-րդ կետը լրացնել հետևյալ բովանդակությամբ 4-րդ ենթակետով.
«4) խորհրդի յուրաքանչյուր նիստից հետո, երկու աշխատանքային օրվա ընթացքում, նիստի արձանագրությունը ներկայացնում է հրապարակման դպրոցի պաշտոնական կայքում.».
5) 69-րդ կետը շարադրել հետևյալ խմբագրությամբ.
«69. Տնօրենի բացակայության, ինչպես նաև տնօրենի պաշտոնի թափուր տեղ առաջանալու դեպքում լիազորված մարմինը՝ ըստ ենթակայության, հաստատության տնօրենի պաշտոնակատար է նշանակում տնօրենի տեղակալներից մեկին կամ հաստատության տնօրենի պարտականությունները կատարող այլ անձի, ով տվյալ հաստատության խորհրդի անդամ չէ: Տնօրենի պաշտոնի թափուր տեղ առաջանալու դեպքում տվյալ հաստատության տնօրենի լիազորությունները դադարեցված անձը չի կարող նշանակվել նույն հաստատության տնօրենի պաշտոնակատար կամ պարտականությունները կատարող:». 
6) 77-րդ կետը շարադրել հետևյալ խմբագրությամբ.
«77. Մանկավարժական խորհրդի կազմում ընդգրկվում են դպրոցի բոլոր մանկավարժական աշխատողները:».
7) 93-րդ կետի 9-րդ ենթակետը շարադրել հետևյալ խմբագրությամբ.
«9) մանկավարժական խորհրդի քննարկմանն է ներկայացնում ուսումնական պլանի դպրոցական բաղադրիչի ժամերի տնօրինման վերաբերյալ առաջարկություն».
1. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:





























ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
 ՀՈՒԼԻՍԻ 25-Ի N 1392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.Անհրաժեշտությունը
«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Կառավարության կառուցվածքի և գործունեության մասին» ՀՀ օրենքում կատարված փոփոխություններով (08.05.2019, ՀՕ-31-Ն), ինչպես նաև կրթության ոլորտում իրականացվող բարեփոխումներով՝ պետական հանրակրթական ուսումնական հաստատության խորհրդակցական մարմինների գործունեության, տնօրենի բացակայության, ինչպես նաև տնօրենի պաշտոնի թափուր տեղ առաջանալու դեպքում տնօրենի պաշտոնակատար կամ պարտականությունները կատարող նշանակման հետ կապված հարցերի կարգավորման և դպրոցի բոլոր մանկավարժներին դպրոցի ընթացիկ գործունեության մեջ ներգրավվելու անհրաժեշտությամբ:

2.Ընթացիկ իրավիճակը և կարգավորման նպատակը
Նախագծի մշակման համար հիմք է հանդիսացել «Հանրակրթության մասին» ՀՀ օրենքի 19-րդ հոդվածի 3-րդ մասը, համաձայն որի՝ ուսուցիչը և մանկավարժական այլ աշխատողները հանդիսանում են ուսումնական հաստատությունում կրթական գործընթացի մասնակիցներ: 
Նախագծի 3-րդ կետի 2-րդ ենթակետով առաջարկվող փոփոխությունը պայմանավորված է այն հանգամանքով, որ նշված կարգավորումը սահմանված է նաև գործող կարգի նույն կետի 6-րդ ենթակետով:
Նախագծի 3-րդ կետի 3-րդ ենթակետով առաջարկվող փոփոխություններով բարձրացվում է դպրոցի խորհրդի հաշվետվողականությունը և հստակեցվում է խորհրդի հետագա գործողությունները հավելվածի 104-րդ կետում սահմանված դեպքի համար՝ այն է «Դպրոցի ծնողական խորհուրդը կարող է տնօրենի նկատմամբ անվստահության վերաբերյալ առաջարկ ներկայացնել դպրոցի խորհրդին»:
Նախագծի 3-րդ կետ 5-րդ ենթակետով առաջարկվում է հստակեցնել տնօրենի բացակայության կամ տնօրենի պաշտոնի թափուր տեղ առաջանալու դեպքում տնօրենի պաշտոնակատարի կամ պարտականությունները կատարողի նշանակման հետ կապված հարաբերությունները՝ բացառելով  տնօրենի պաշտոնի թափուր տեղ առաջանալու դեպքում տվյալ հաստատության տնօրենի լիազորությունները դադարեցված անձի նշանակումը նույն հաստատության տնօրենի պաշտոնակատար կամ պարտականությունները կատարող:
Նախագծի 3-րդ կետ 6-րդ ենթակետով առաջարկվում է դպրոցի մանկավարժական խորհրդի կազմում ընդգրկել բոլոր մանկավարժական աշխատողներին՝ ապահովելով նրանց մասնակցությունը դպրոցի կանոնադրությամբ խորհրդին վերապահված լիազորությունների կատարման գործընթացում, ինչպես նաև հավասարության սկզբունքը և խորհրդի առավել թափանցիկ և արդյունավետ գործունեությունը:
 
  3. Ակնկալվող արդյունքը
«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ որոշման համապատասխան դրույթները կհամապատասխանեցվեն «Կառավարության կառուցվածքի և գործունեության մասին» ՀՀ օրենքում կատարված փոփոխություններին (08.05.2019, ՀՕ-31-Ն), ինչպես նաև կհստակեցվեն պետական հանրակրթական ուսումնական հաստատության խորհրդակցական մարմինների գործունեությունը, տնօրենի բացակայության, կամ տնօրենի պաշտոնի թափուր տեղ առաջանալու դեպքում տնօրենի պաշտոնակատար կամ պարտականությունները կատարող նշանակման հետ կապված հարցերի կարգավորումը և կապահովեն դպրոցի բոլոր մանկավարժներին դպրոցի ընթացիկ գործունեության մեջ ներգրավվումը:
4.Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն:



Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
 ՀՈՒԼԻՍԻ 25-Ի N 1392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:










ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
 ՀՈՒԼԻՍԻ 25-Ի N 1392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	NN
	Առարկության, առաջարկության հեղինակը, Գրությանստացմանամսաթիվը, գրությանհամարը
	Առարկության, առաջարկության բովանդակությունը
	Եզրակա-ցություն
	Կատարված փոփոխություն

	1.
	Ֆինանսների նախարարություն
2019-03-14 
թիվ 01/11-1/4082-19
	Առաջարկություններ և դիտողություններ չկան:
	
	

	2.
	Տարածքային կառավարման և զարգացման նախարարություն
2019-03-15 թիվ 01/15․1/2053-19

	Նախագծի 1-ին կետի 1-ին ենթակետում առաջարկում ենք «հաշվետվություն» բառը փոխարինել «արձանագրություն» բառով:
Նախագծի 1-ին կետի 5-րդ և 7-րդ ենթակետերն անհրաժեշտ է շարադրել համանման բովանդակությամբ:  Հաշվի առնելով,  որ մանկավարժական և ծնողական խորհուրդները որոշում են դպրոցների տնօրենի պաշտոնի թափուր տեղի հավակնորդների իրենց թեկնածուներին:
	Ընդունվել է


Ընդունվել է մասնակի
	Կատարվել է համապատասխան փոփոխություն

[bookmark: _GoBack]Նախագծից հանվել է նշված կարգավորումը:

	3.
	Երևանի քաղաքապետարան
2019-03-19 
թիվ 01/12-18316
	Առաջարկություններ և դիտողություններ չկան:
	
	

	4.
	Արդարադատության նախարարություն
2019-04-16 թիվ 01/8033-19
	Նախագծի 1-ին կետի 1-ին ենթակետում «ենթակետերով» բառն անհրաժեշտ է փոխարինել «ենթակետով» բառով, քանի որ խոսքը մեկ ենթակետի մասին է:  
	Ընդունվել է
	Կատարվել է համապատասխան փոփոխություն


	5.
	ՀՀ վարչապետի աշխատակազմի 
սոցիալական հարցերի վարչություն
2019-07-15 թիվ 
02/09.1/30520-2019

	1. Նախագծի 1-ին կետի 1-ին ենթակետով առաջարկվում է ՀՀ կառավարության 2002 թվականի հուլիսի 25-ի N 1392-Ն որոշմամբ (այսուհետ՝ որոշում) հաստատված հավելված N 3-ի 25-րդ և 31-րդ կետերում «կրթության և գիտության» բառերը փոխարինել «կրթության, գիտության, մշակույթի և սպորտի» բառերով, սակայն նմանատիպ դեպքեր առկա են նաև այլ կետերում: 
	Չի ընդունվել
	Անհրաժեշտ է հստակեցնել առաջարկը, քանի որ ՀՀ կառավարության 2002 թվականի հուլիսի 25-ի N 1392-Ն որոշմամբ հաստատված հավելված N 3-ում, որում նախատեսված են նախագծով առաջարկվող լրացումները և փոփոխությունները, բացի նախագծի 1-ին ենթակետով  ներկայացված կետերից այլ կետերում մեր դիտարկմամբ առկա չեն «կրթության և գիտության» բառերը:

	
	
	2. Նախագծի 1-ին կետի 2-րդ ենթակետով առաջարկվում է  ուժը կորցրած ճանաչել որոշման այն դրույթը, որի համաձայն դպրոցի խորհուրդը քննարկում և հավանություն է տալիս դպրոցի հաստիքային և տարիֆիկացիոն ցուցակներին, սակայն դրա արդյունքում փաստացի կրճատվում է խորհրդի լիազորությունը, ինչը լրացուցիչ հիմնավորման կարիք ունի:
	Չի ընդունվել
	Քանի որ հավելվածի 33-րդ կետի 4-րդ ենթակետի համաձայն՝ դպրոցի խորհուրդը քննարկում և հավանություն է տալիս դպրոցի հաստիքային և տարիֆիկացիոն ցուցակներին, իսկ նույն կետի 6-րդ ենթակետի համաձայն՝ տնօրենի ներկայացմամբ՝ քննարկում է ամենամյա ծախսերի նախահաշիվը, հաջորդ տարվա բյուջեի նախագիծը, բյուջետային ֆինանսավորման հայտը, հաստիքացուցակը, տարիֆիկացիոն ցուցակները, տալիս է հավանություն և ներկայացնում համապատասխան լիազորված մարմին:

	
	
	3. Նախագծի 1-ին կետի 3-րդ ենթակետով առաջարկվում է «աշխատակարգը» բառից հետո ավելացնել «, ժամանակացույցը» բառը, ինչի անհրաժեշտությունը լրացուցիչ հիմնավորման կարիք ունի, քանի որ, մեր կարծիքով, աշխատակարգը պետք է ներառի նաև նիստերի պարբերականությունը, ինչն ավելորդ կդարձնի ժամանակացույցի հաստատումը: Բացի այդ հասկանալի չէ, թե ինչ ժամանակահատվածի համար է նախատեսվում ժամանակացույցը, ինչպես նաև պարզ չէ, թե որոշման 41-րդ կետով սահմանված դեպքերում խորհրդի նիստերի գումարումը ինչ ազդեցություն կարող է ունենալ նշված ժամանակացույցի վրա:
	Ընդունվել է
	Նախագծում կատարվել է համապատասխան փոփոխություն

	
	
	4. Նախագծի 1-ին կետի 4-րդ ենթակետով առաջարկվում է որոշումը լրացնել նոր 13.1 ենթակետով, ըստ որի՝ խորհուրդը պատասխանատու է նիստի արձանագրության հրապարակման համար, սակայն նման ձևակերպումը կոլեգիալ մարմնի դեպքում կարող է խնդրահարույց լինել: Առաջարկվող լրացումը տրամաբանորեն ավելի է համապատասխանում որոշման 39-րդ հոդվածով սահմանված՝ խորհրդի նախագահի կողմից իրականացվող գործառույթներին:







	Ընդունվել է
	Նախագծում կատարվել է համապատասխան փոփոխություն

	
	
	5. Նախագծի 1-ին կետի 4-րդ ենթակետով առաջարկվում է, որ խորհուրդը, անկախ ծնողական խորհրդի կողմից տնօրենի նկատմամբ անվստահության վերաբերյալ առաջարկի հանդեպ իր դիրքորոշումից, պարտադիր պետք է առաջարկություն ներկայացնի լիազոր մարմնի ղեկավարին, սակայն պարզ չէ, որքանով է հիմնավորված լիազոր մարմնի ղեկավարին առաջարկ ներկայացնելը՝ խորհրդի բացասական եզրակացության դեպքում:
	Ընդունվել է
	Նախագծում կատարվել է համապատասխան փոփոխություն

	
	
	6. Բացակայում է նախագծի 1-ին կետի 5-րդ ենթակետով սահմանվող անդամների քանակի փոփոխության հիմնավորումը:
	Ընդունվել է մասնակի
	Նախագծից հանվել է նշված կարգավորումը:

	
	
	7. Նախագծի 1-ին կետի որոշ ենթակետերում (6-րդ, 9-րդ և այլն)  առաջարկվող կարգավորումները ներկայացվում են որպես համապատասխանեցում այլ իրավական ակտին և լիազոր մարմնի ղեկավարի հրամանին, որոնք դեռ հաստատված չեն: Հետևաբար նշված կարգավորումներին անդրադառնալը նպատակահարմար է իրավական ակտերի ընդունումից հետո: 
	Ընդունվում է մասնակի
	Նախագծից հանվել է նշված կարգավորումը:

	
	
	8. Նախագծի 1-ին կետի 7-րդ ենթակետով առաջարկվում է մանկավարժական խորհրդի կազմում ընդգրկել դպրոցի բոլոր մանկավարժական աշխատողներին, որը կարող է խնդրահարույց լինել հատկապես ուսուցչական մեծ համակազմ ունեցող ուսումնական հաստատություններում:
	Ընդունվել է մասնակի
	Նշված կարգավորման նպատակահարմարությունը պայմանավորված է այն հանգամանքով, որ դպրոցի կառավարման և ընթացիկ հարցերի քննարկման և կարգավորման գործընթացին մասնակից լինեն դպրոցի բոլոր մանկավարժական աշխատողները առանց բացառության, ինչը առավել թափանցիկ և ընդգրկուն կդարձնի աշխատանքները, հատկապես այն պարագայում, երբ նախատեսվում է, որ դպրոցի տնօրենի ընտրության գործընթացին մասնակից են դառնալու նաև դպրոցի մանկավարժական աշխատողները: 

	
	
	9. Նախագծի 1-ին կետի 8-րդ և 12-րդ ենթակետով, ըստ էության, նախատեսվում է փոփոխություն կատարել խորհրդի ձևավորման կարգում, որով կառաջանա անհամապատասխանություն որոշման և գործող իրավակարգավորումների միջև: 
	Ընդունվում է մասնակի
	Նախագծից հանվել է նշված կարգավորումը:

	
	
	10. Առկա են նաև տեխնիկական բնույթի վրիպակներ (օրինակ՝ հիմնավորման մեջ առկա է անհամապատասխանություն «Կառավարության կառուցվածքի և գործունեության մասին» օրենքին և այլն):
	Ընդունվել է
	Նախագծում կատարվել է համապատասխան փոփոխություն

	6.
	ՀՀ վարչապետի աշխատակազմի 
սոցիալական հարցերի վարչություն
2019-09-04 թիվ 02/11.8/39781-2019
	1. Նախագծի 2-րդ կետի 12-րդ և 15-րդ ենթակետերով առաջարկվում է որոշման 80-րդ և 102-րդ կետերը լրացնել 1.2 ենթակետով, որով կսահմանվի դպրոցի խորհրդի կազմից ծնողական կամ մանկավարժական խորհրդի անդամի հիմնավորված հետկանչի վերաբերյալ դրույթ, եթե դպրոցի խորհրդի ծնողական կամ մանկավարժական խորհրդի կողմից առաջադրված անդամը քվեարկի հակառակ համապատասխան խորհրդի որոշման: Սակայն անդրադարձ չկա տնօրենի պաշտոնի թափուր տեղի համար կայացած մրցույթի հետագա ընթացքին: Մասնավորապես, եթե մանկավարժական կամ ծնողական խորհրդի ներկայացուցիչը իրեն առաջադրած մարմնի դիրքորոշմանը հակառակ է քվեարկել, որի արդյունքում տնօրեն է ընտրվել մեկ այլ թեկնածու, ինչ իրավական գործընթաց է հետևում դրան և արդյոք դա ազդում է տնօրենի ընտրության արդյունքները ճանաչելու վրա:
	Ընդունվել է մասնակի 
	Նախագծից հանվել է նշված կարգավորումը:

	
	
	2. Նախագծի 2-րդ կետի 9-րդ ենթակետի վերաբերյալ 02/09.1/30520-2019 հանձնարարականին կից եզրակացության 8-րդ կետով նշված դիտողության վերաբերյալ բացակայում է պատշաճ հիմնավորումը:
	Ընդունվել է 
	Կատարվել է համապատասխան փոփոխություն

	
	
	3. Նախագծի 2-րդ կետի 5-րդ, 10-րդ և 14-րդ ենթակետերով առաջարկվող փոփոխությունները անհրաժեշտ է նախատեսել հիմնավորման մեջ նշված համապատասխան նախագծի հաստատումից հետո՝ բացառելու համար անհամապատասխանությունները կարգավորումների միջև:
	Ընդունվել է մասնակի 
	Նախագծից հանվել է նշված կարգավորումը:

	
	
	4. Գործող որոշման 1-ին և 2-րդ հավելվածներով սահմանված ցանկերում անհրաժեշտ է «կրթության և գիտության» բառերը փոխարինել «կրթության, գիտության, մշակույթի և սպորտի» բառերով՝ որոշման միօրինակությունը ապահովելու համար: 
	Ընդունվել է 
	Կատարվել է համապատասխան փոփոխություն

	
	
	      Նախագծի 2-րդ կետի 12-րդ և 15-րդ ենթակետերը նունյպես անհրաժեշտ է շարադրել միանման՝ որոշման միօրինակությունը ապահովելու համար:
	Ընդունվել է մասնակի
	Նախագծից հանվել է նշված կարգավորումը:

	7.
	ՀՀ վարչապետի աշխատակազմի 
իրավաբանական վարչություն
2019-09-04 թիվ 02/11.8/39781-2019
	1. Նախագծի 2-րդ կետի 12-րդ և 15-րդ ենթակետերում հղում է կատարվում նախագծով  լրացվող կանոնադրության 43․1 կետին, որի համաձայն՝ տնօրենի ընտրության ժամանակ կանոնադրության 80-րդ կետի 1․1-ին ենթակետում և 103․1-ին կետում նշված քվեարկության արդյունքները պարտադիր են մակավարժական և ծնողական խորհուրդների կողմից առաջադրված դպրոցի խորհրդի անդամների համար, այնինչ ներկայացված նախագծում և մայր որոշման մեջ 103․1-ին կետ սահմանված չէ։ 
	Ընդունվել է մասնակի
	Նախագծից հանվել է նշված կարգավորումը:

	
	
	2. Նախագծի 2-րդ կետի 11-րդ, 12-րդ և 15-րդ ենթակետերը խնդրահարույց են Սահմանադրության 6-րդ հոդվածի 2-րդ մասի տեսանկյունից, մասնավորապես՝ վերոգրյալ ենթակետերով կառավարությանը որոշումներ ընդունելու իրավասություն է վերապահվում, մինչդեռ օրենքով Կառավարությանը նման լիազորություն վերապահված չէ։ 
	Ընդումվել է մասնակի
	Նախագծից հանվել է նշված կարգավորումը:

	
	
	3. Լրացուցիչ հիմնավորման կարիք ունեն նախագծի 2-րդ կետի 12-րդ ենթակետի 1․2-րդ և 15-րդ ենթակետի 1․2-րդ պարբերությունները, մասնավորապես՝ տնօրենի ընտրության ժամանակ դպրոցի խորհրդի կազմում մանկավարժական և ծնողական խորհուրդների կողմից առաջադրված անդամի հիմնավորված հետկանչի մասով։  Անհասկանալի է, թե որ պահանջի խախտման դեպքում է հետկանչ իրականացվում (հիմք ընդունելով նաև սույն եզրակացության 1-ին կետի նկատառումները)։
	


Ընդունվել է մասնակի


	Նախագծից հանվել է նշված կարգավորումը:



